Verb etern li gejt mis-sema,

dawl li hrigt minghand Missierek,
int li ghogbok issir bniedem,
regga’ d-dinja lejn is-sewwa.

Imla’l glubna bid-dawl tieghek,
kebbes fina nar imhabbtek,
halli nilgghu twissijietek

u mill-biza’ nkunu hielsa.

Int ghad tigi bhala Mhallef,
taghmel haqq mill-ghemil taghna,
lil min telgek titlaq lilu

u lill-gusti trodd is-saltna.

F’dak il-Jum thallix li mmorru
ftelfien iehor ghal htijietna,
izd’ghal dejjem zommna mieghek
fxirka mal-henjin fis-sema.

Gieh u sebh ghal dejjem, Kristu,
Sultan twajjeb, jintradd lilek,
lill-Missier u lill-Ispirtu,

Difensur u Farag taghna. Ammen.

Zmien l-Avvent: zmien ta’ thejjija u stennija, zewg azzjonijiet li jmorru flimkien
ghax tistenna b'mod tajjeb jekk thejji sewwa, u thejji b’herqa dagskemm ged



tistenna b’herqa. Imma, ezatt, x’qeghdin nistennew? X’se jsehh? Se tigri xi haga
kif inhu b’'wisq aspettattivi kulturali, folkloristici, ekonomici u so¢jali, li dagstant
iehor facli ninsew li din it-thejjija mhijiex ghal xi progett taghna jew sempli¢ciment
kollox imurilna sew, imma hija thejjija miftuha u indirizzata ghall-istennija.
[t-tradizzjoni nisranija telenka tliet affarijiet li l-liturgija thejjina ghalihom u
tgawwina fl-istennija: L-ewwel u gabel kollox tibda bl-istennija tat-tieni migja ta’
Gesu u ghalhekk 1-Evangelji tal-ewwel Hdud tal-Avvent bhal ta’ tmiem is-sena
liturgika jkunu jitkellmu dwar l-ahhar tad-dinja u I-gudizzju. Izda biex din I-
istennija ma tkunx stennija fl-ajru, il-Knisja tkebbes lil qalbna bix-xewqa tal-
laggha tal-Mulej fil-hajja taghna b’diversi modi sempli¢i imma li jehtieg inkunu
attenti ghalihom u geghdin nistennewhom biex tassew ihallu I-frott fina.
Imbaghad, fl-ahhar granet ta’ Zmien l-Avvent, l-istennija tiffoka fuq it-thejjija
ghac-celebrazzjoni tal-Milied, avveniment fil-passat imma li ghandu
konsegwenzi fugna llum u dejjem. Mhux ta’ b’xejn li I-Isqof ta’ Milan, San Karlu
Borromeo, li ghex fis-sittax-il seklu, fwahda mill-Ittri Pastorali tieghu ghal Zmien
l-Avvent jikteb hekk:
[I-Knisja, ta’ omm hanina li hi, hergana mill-izjed ghas-salvazzjoni taghna,
tingeda bl-innijiet ta’ dan iz-zmien, bil-kanti¢i u klimijiet ohra mnebbha mill-
[spirtu s-Santu, u wkoll bir-riti qaddisa halli tghallimna x’ghandna naghmlu
biex nilgghu dan il-gid kollu b’radd ta’ hajr minn qalbna, u nistaghnu bil-frott
tieghu; hi tridna nhejju ruhna ghall-migja ta’ Kristu bl-istess hegga dagslikieku
kien ghad irid jigi fid-dinja, kif ghallmuna missirijietna bil-kliem u l-ezempji
tat-Testment il-Qadim, biex ahna wkoll naghmlu bhalhom.

Ghalhekk, ejjew infahhru lill-Mulej permezz ta’ Salm 96 filwaqt li nixxenqu ghall-
migja tieghu, billi nwiegbu flimkien: Ejja, Mulej Gesti.

Salm 96, 1-4. 10-13
Ghannu lill-Mulej ghanja gdida;
ghannu lill-Mulej fl-art kollha!
Ghannu lill-Mulej, bierku ismu!
Habbru minn jum ghal iehor is-salvazzjoni tieghu.

Xandru fost il-gnus is-sebh tieghu,

fost il-popli kollha I-ghegubijiet tieghu.
Ghax kbir il-Mulej, ta’ min ifahhru hafna,
tal-biza’ aktar mill-allat kollha.



Ghidu fost il-gnus: “I1-Mulej isaltan!”
Hu jzomm shiha d-dinja biex gatt ma titharrek;
hu li jiggudika I-popli bis-sewwa.

Ha jifirhu s-smewwiet u tithenna Il-art,

ha jhabbat il-bahar u kulma fih,

ha jifrah ir-raba’ u kulma fih,

u jghannu bil-ferh is-sigar kollha tal-bosk.

Quddiem il-Mulej, ghax gej,

ghax gej biex jaghmel haqq mill-art.

Hu jaghmel haqq mid-dinja bil-gustizzja,
u mill-popli bis-sewwa tieghu.

Qari mill-Ewwel Ittra ta’ San Pawl Appostlu lill-Korintin (1, 4-9)

Jiena nizzi hajr dejjem lil Alla tieghi minhabba fikom ghall-grazzja li Alla takom,
lilkom fi Kristu Gesu; fih intom staghnejtu fkollox, fkull kelma, fkull gherf dags
kemm ix-xhieda ta’ Kristu kienet imwettqa fikom. Ghalhekk m’intom niegsa minn
ebda don, intom u tistennew id-dehra ta’ Sidna Gesu Kristu. Huwa hu li
jwettagkom sal-ahhar biex tkunu bla htija fil-jum ta’ Sidna Gesu Kristu. Alla
jzomm kelmtu, minnu kontu msejhin biex tidhlu fix-xirka ta’ Ibnu Sidna Gesu
Kristu.

I1-Kelma tal-Mulej
Irroddu hajr lil Alla

Ahna ma tantx ghandna sabar nistennew, Mulej. U dan int tafu tajjeb. Min jaf
kemm jissemma’ ismek u isem Marija Ommok ghalxejn fkull kju li jingema’ jew
ma’ kull ftit traffiku li nehlu fih. U ahna nixtiequ npattu xi ftit ghal dan permezz
tat-tithir taghna llum. Imma nixtiquk ukoll trawwem fina s-sens ta’ sabar u
stennija li dwarhom anke kiteb 1-Appostlu tieghek Pawlu fis-silta minn ittra
tieghu li ghadna kemm smajna tinqara. Nixtiquk trawwimna fis-sabar u I-
istennija mhux sempliciment billi tharrigna fdawn il-virtujiet billi tibaghtilna
hafna minn dawn il-provi ta’ stennija—dik haga tajba sa ¢ertu punt ghax anke fi
kju nistghu nkunu ta’ xhieda flok nintelqu ghat-tgergir u z-zekzik.



Imma, Mulej, fkull sitwazzjoni ta’ stennija, fkull ¢irkostanza li fiha jkollna
nistennew meta jmissna, fkull nifs li niehdu li, meta jintefah ’il barra,
awtomatikament ikun qged jistenna lin-nifs ta’ warajh, bhalma kull tahbita tal-
qalb twitti t-triq ghat-tahbita ta’ warajha ... Mulej, nitolbuk li fina jsehhu z-zewg
weghdiet li jaghmel Pawlu lill-Insara ta’ Korintu li jigu frott it-tharrig fl-istennija
mhux sempli¢iment ghal dak li jmiss wara, imma stennija ghalik, ghal-laggha
mieghek, ghall-herqa li narawk u ngarrbuk hawn maghna, fostna, fina, sakemm
jum ghad narawk ukoll wi¢¢ imb wicé.

Inti twieghed li, jekk l-istennija taghna ma tkunx biss limitata ghall-ordinarju,
imma tkun miftuha ghall-istennija ghalik, hemm doni bil-kotra li jigu ma’ dan:
inti xxerred fugna xita ta’ grazzji li kontinwament izommuna sodi f'din l-istennija
li, flok frustrazzjoni u qtigh il-qalb, issir xenqa u mhabba ikbar, imma wkoll
taghtina l-qawwa biex f'din l-istennija nkunu nistghu naharbu mid-dnub u hekk
inti twettagna biex nghixu bla htija hekk li, kull meta tigi tiltaga’ maghna—sew
jekk fic-celebrazzjonijiet tal-Milied, sew jekk fil-Liturgija, it-talb u l-qari tal-
Kelma tieghek, u sew jekk fid-dehra wic¢¢ imb wié¢ meta ghajnejna jinghalqu ghal
din id-dinja—inti ssibna mhejjija u lesti.

Ghalhekk, filwaqt li qieghed hawn fostna, u ahna mdawwrin mieghek—parti
ckejkna mill-Knisja kollha imma li fl-istess hin fiha tinsab ir-ruh tal-Knisja
kollha—ahna wkoll, b’lehen wiehed, mill-fond ta’ gqalbna nhallu tohrog it-
tnehida: Ejja, Mulej Gesu!—dik it-talba li b’tant herqa kienet titlob il-Knisja tal-
bidu ghax kienet thoss li t-tieni migja tieghek hi fil-qrib. Intennu din it-tnehida
b’fidi ghax tant issa ghaddew sekli li donnu m’ghadniex nistennew il-migja
tieghek. Gest, nitolbuk: heggeg lil qalbna biex, ikun meta jkun iz-zmien u I-mod
li fih inti terga’ tigi fil-glorja tieghek biex taghmel il-haqq, ahna nkunu bil-
musbieh ta’ mhabbitna mkebbes ghalik sabiex inkunu nistghu nghixu mieghek
ghal dejjem.

“Jiena nizzi hajr dejjem lil Alla tieghi minhabba fikom ghall-grazzja li Alla takom,
lilkom fi Kristu Gesu.” Ejjew ahna wkoll, bhala individwi, bhala erba’ min-nies
migburin fdan il-post tat-talb bhalissa, bhala membri ta’ ghaqdiet u so¢jetajiet,
bhala wlied il-Knisja u fisem l-ulied kollha tal-Knisja, ejjew ahna wkoll inhallu lil
ruhna timtela bir-radd il-hajr u l-gratitudni ghal dak kollu li r¢evejna mill-
providenza ta’ Alla permezz ta’ Gesu Kristu proprju ghax ahna nghixu fi Kristu
Gesu. U, bhala glub inhabbtu ghal Kristu u fi Kristu, ejjew irressqu t-talbiet
taghna lejh, ahna u nithejjew biex niccelebraw it-twelid tieghu u nistennew it-
tieni migja tieghek.



e Nitolbuk, Mulej, ghall-Knisja hija u thejji lill-umanita mhux biss billi
tfakkarha fit-tifsira vera tal-Milied imma wkoll billi thejjiha ghal-laggha
definittiva mieghek. Nitolbu.

e Ha jkun, Mulej, 1-ghixien hergan taghna tal-istennija ghall-migja tieghek
xhieda sabiha li tiddi tal-valur tal-hajja umana f'dinja li tippreferi tinheba
fid-dlam tal-mewt u 1-gerda. Nitolbu.

e Nitolbuk ghal dawk kollha li fdawn iz-zminijiet huma ferm imhabbtin
sabiex ikunu jistghu jferrhu lil haddiehor. Aghmel li ma jkunux huma stess
li jinsew ir-raguni vera ta’ dan il-ferh. Nitolbu.

e Kompli sejjah minn fostna zghazagh generuzi li lesti jhallu kollox sabiex
ihaddnu hajja li minnha nnifisha hija sinjal lid-dinja ta’ din l-istennija tal-
migja tieghek. Nitolbu.

e Seddaq il-hidma kollha ta’ karita li ssir matul dan iz-zmien, anke fil-
parrocca taghna. Aghmel li, sew dawk li jirc¢ievi u sew dawk li jghin u jaghti,
jaghrfu dan kollu bhala grazzja tieghek u mhux gwadann personali.
Nitolbu.

e Irressqu quddiemek lil grabatna, hbiebna u benefatturi taghna li ghaddew
minn din il-hajja ghal ghandek sabiex inti ma ddumx ma turihom is-sebh
ta’ wiccek. Farrag ukoll lil dawk li, b'mod partikolari fdawn iz-zminijiet,
geghdin jibku t-telfa tal-gheziez taghhom. Nitolbu.

Aghtina l-grazzja, Mulej, li nistennew bil-herqa 1-migja tieghek, sabiex, meta tigi
u thabbat, issibna nishru fit-talb u ferhana fit-tithir tieghek. Inti li tghix u ssaltan
ghal dejjem ta’ dejjem. Ammen.



